
Framleiðsla og sala


Samkvæmt tölum frá Bændasamtökum Íslands urðu nokkrar breytingar á framleiðslu og sölu kjötafurða á síðasta ári. 





Framleiðsla og sala kindakjöts og nautgripakjöts dregst nokkuð saman, en sala annarra kjöttegunda eykst. 





Það er sérstakt áhyggjuefni að sala kindakjöts drógst saman um 6,4% á síðasta ári, sem og að sala nautgripakjöts drógst saman um 4,2%. 





Hlutdeild kindakjöts í heildarkjötsölunni hefur minnkað og er nú aðeins rúm 34% miðað við síðustu 12 mánuði. Til samanburðar má benda á að í lok mars 2001 var hlutdeild kindakjöts 12 mánuðina þar á undan tæp 44%. 





Þrátt fyrir að framleiðsla kindakjöts hafi dregist saman um ríflega 11% þá er hætt við að birgðasöfnun verði á komandi mánuðum, ef ekki kemur til veruleg söluaukning.. Kemur þar m.a. til að ákveðnir sláturleyfishafar hafa ákveðið að nýta heimild til að greiða útflutningsgjald í stað þess að flytja kjöt úr landi. Á þetta bæði vð um kjöt sem féll til árið 2000 og 2001. 





Þetta er nokkuð áhyggjuefni og full ástæða er til að velta fyrir sér hvort eðlilegt sé að þessi möguleiki, að kaupa sig frá útflutningsskyldu, sé fyrir hendi. Líkur benda til að afleiðing þessa, verði hærri útflutningsskylda á komandi hausti. Þar sem ekkert bendir til að verð fyrir útflutningskjöt fari hækkandi leiðir þetta af sér lægri tekjur bænda og sláturleyfishafa.





Markaðsmál


Þrátt fyrir minnkandi sölu kindakjöts í landinu undanfarna mánuði hefur sala þess gengið nokkuð vel hjá SAH. Birgðir um áramót voru aðeins litlu meiri en í lok ársins 2000, þrátt fyrir að slátrað væri um 12.000 fleiri dilkum.





Helsta ástæða þessa er að mikil áhersla var lögð á sölu kindakjöts í sláturtíð. Ef áætlanir ganga eftir ættu birgðir SAH í lok ágúst að verða óverulegar. Þetta er þó háð því að ekki verði áframhaldandi samdráttur í neyslu kindakjöts, eða verulegar breytingar á starfsemi viðskiptavina..





Hvað útflutningsmál varðar er búið að ganga frá sölu um 80 tonna af dilkakjöti til Noregs. Kvóti er á innflutningi þangað frá Íslandi, um 600 tonn, en vegna mikillar framleiðslu í Noregi og minnkandi sölu kaupa norðmenn aðeins um 350 tonn af þeim kvóta á þessu ári. Stefnt er að því að útflutningi þangað verð lokið fyrir marslok.





Hvað nautgripakjöt varðar, þá hefur sala í heilum og hálfum skrokkum, verið nokkuð þung nú síðustu tvo mánuði. 





Kemur þar einkum tvennt til, annars vegar almennur samdráttur í neyslu sem nefndur var hér að framan, en hinsvegar kaup Sláturfélags Suðurlands á Ferskum kjötvörum, en það fyrirtæki var helsti kaupandi nautgripakjöts hjá SAH. Afleiðing þessa er að 5-7 sláturleyfishafar keppast við að selja nautgripakjöt til mjög fárra kjötvinnslna. 





Samdrætti í sölu heilla gripa hefur að nokkru verið mætt með úrbeiningu og sölu úrbeinaðra afurða og hafa biðlistar því ekki lengst frá áramótum. Markaður fyrir afurðir úr nautgripakjöti er hinsvegar frekar ótryggur og áhættusamt er að safna birgðum þar sem verð getur breyst með litlum fyrirvara. 





Þrátt fyrir að þunglega horfði með sölu folaldakjöts í upphafi sláturtiðar, rættist vel úr því. Sala ferks folaldakjötst gekk vonum framar þegar leið á nóvember mánuð. Það ásamt heldur minni slátrun en haustið 2000 leiðir til þess að birgðir eru nú mun minni en á sama tíma í fyrra. 





Sala fullorðina hrossa hefur verið hæg undanfarna tvo mánuði. Slátrun er hinsvegar að fara af stað aftur og eru bændur hvattir til að skrá hross sín til slátrunar sem fyrst þannig að gleggri mynd fáist af framboði hrossa í héraðnu. 





Nokkrar sveiflur eru í verði hrossakjöts á milli árstíða. Eftirspurn eykst þegar líður á vorið og framboð minnkar. Kjötframleiðendur hafa ákveðið að greiða 85 kr. kg fyrir HRIA frá og með 1. febrúar. Búast má við frekari hækkunum þegar kemur fram í apríl og maí. Það er þó háð því að gengi íslensku krónunnar verður stöðugt og eftirspurn á markaði þróist á svipaðan hátt og undanfarin ár. 





Verðbreytingar


Svo sem áður hefur komið fram í fréttabréfum SAH miðast afurðaverð við verð annararra sláturleyfishafa. Verð fyrir nautgripakjöt hjá helstu sláturleyfishöfum hefur heldur farið lækkandi og verður ekki hjá því komist að fylgja þeirri þróun eftir. 





Verð helstu flokka nautgripakjöts verður eftirfarandi frá og með 1. febrúar. Nánari upplýsingar fást á skrifstofu SAH.

Kr. kg. �
�
UN 1 M�
249�
�
UN 1 M+�
260�
�
UN 1 A  YFIR 230�
306�
�
UN 1 A undir 230�
296�
�
UN 1 B  YFIR 230�
291�
�
UN 1 B  undir 230�
281�
�
K 1 A�
200�
�
K 1 B�
188�
�



Greiðslur fyrir húðir og tungur eru óbreyttar.





Beyttur greiðslufrestur nautgripa


Greiðslufrestur nautgripakjöts breytist  frá og með 1. febrúar. Hætt verður að miða greiðslur við tímabil mánaðar. Þess í stað verður nautgripakjöt greitt 60 dögum eftir sláturdag. Með þessu móti skiptir ekki lengur hvenær mánaðar slátrað er, greiðslufrestur er ávallt hinn sami.

















Sölufélag Austur Húnvetninga





Sigurður Jóhannesson


�


�
�



